Bæjarráð  Hveragerðisbæjar


Fundargerð 490. fundar


Ár 2009, fimmtudaginn 8. janúar  kl. 8:00 kom bæjarráð saman til fundar á skrifstofu bæjarins.

Mættir voru: Eyþór H. Ólafsson, Guðmundur Þór Guðjónsson og Róbert Hlöðversson.  
Ennfremur sátu fundinn Aldís Hafsteinsdóttir, bæjarstjóri og Helga Kristjánsdóttir, skrifstofustjóri sem ritaði fundargerð í tölvu.

Eyþór H. Ólafsson formaður setti fund og stjórnaði.  
Formaður leitaði eftir athugasemdum við fundarboð en engar komu fram.

Í upphafi fundar lagði Róbert Hlöðversson fram dagskrárbreytingatillögu þess eðlis að við bætist liður 2.3  yfirlit yfir tjónabætur á húseignum bæjarins.

Tillagan samþykkt samhljóða.

Eftirfarandi fært til bókar:   
1. Bréf sem borist hafa frá:.

1.1. Félags- og tryggingamálaráðuneytinu frá 15. desember 2008.


Í bréfinu eru leiðbeiningar félags- og tryggingamálaráðuneytisins um fjárhagsaðstoð sveitarfélaga. 

Lagt fram til kynningar en erindinu er jafnframt vísað til velferðarnefndar.
1.2. Samtökum sunnlenskra sveitarfélaga frá 15. desember 2008.



Í bréfinu er tilkynnt að allar fundargerðir á vegum Samtaka sunnlenskra sveitarfélaga eru sendar út með rafrænum hætti.


Lagt fram til kynningar.

1.3. Samgönguráðuneytinu frá 17. desember 2008.


Í bréfinu er kynnt frumvarp til laga um hækkun hámarksútsvars í 13,28%.
Lagt fram til kynningar
1.4. Sambandi íslenskra sveitarfélaga ódagsett.


Í bréfinu eru skilgreiningar á grunnþjónustu á sviði fræðslumála, 

þe. grunnskóla, leikskóla og tónlistarskóla.


Lagt fram til kynningar en erindinu er jafnframt vísað til 


fræðslunefndar.

1.5. Menntamálaráðuneytinu frá 19. desember 2008.


Í bréfinu er kynntur samningur um heilsueflingu og forvarnir í 
framhaldsskólum. Vikuna 19.-.26. janúar verður átak þar sem 
framhaldsskólanemar eru hvattir til að synda 200 m. á dag. Því óskar ráðuneytið eftir því að sveitarfélög, sem framhaldsskóli er starfsræktur í, gefi nemendum frítt í sund þá daga sem átakið stendur yfir.

Bæjarráð samþykkir að veita öllum sem framvísa gildum nemendaskírteinum í framhaldsskóla ókeypis í sund vikuna 19.-26. janúar.  Með þessari ákvörðun vonast bæjarráð eftir því að ungmenni nýti sér í auknum mæli þá frábæru aðstöðu til sundiðkunar sem er í Hveragerði og stuðli þar með að bættri almennri heilsu og betri líðan. 

 

1.6. Sveitarfélaginu Ölfus frá 22. desember 2008.



Í bréfinu er sagt upp þeim ákvæðum í samstarfssamningi milli Hveragerðis og Ölfus sem taka til rekstrar Slökkviliðs Hveragerðis og Ölfuss. Uppsögnin taki gildi 1. janúar 2010.

Bæjarráð samþykkir erindi Ölfusinga um uppsögn á þeim atriðum í samstarfssamningi sveitarfélaganna er lúta að rekstri slökkviliðs.  Bæjarráð vill aftur á móti minna á mikilvægi þess að öryggi vegfarenda sem um Suðurlandsveginn fara verði tryggt en Slökkvilið Hveragerðisbæjar hefur sinnt björgunaraðgerðum á slysstað fyrir hönd Sveitarfélagsins Ölfuss.  Ennfremur vill bæjarráð ítreka nauðsyn góðrar samvinnu á þessu sviði í ljósi sérstakra sveitarfélagamarka en íbúðarhús sem staðsett eru nánast í miðbæ Hveragerðisbæjar tilheyra sveitarfélaginu Ölfusi. 

2. Fjárhagsleg málefni

2.1.
 Afskriftarbeiðni frá Sýslumanninum á Selfossi frá 17. 


desember 2008.


Bæjarráð samþykkir að afskrifa ógreitt útsvar í samræmi við 

beiðni sýslumanns. 

2.2. 
Erindi frá Klæðningu ehf ódagsett. 


Í erindinu óskar Klæðning ehf eftir að Hveragerðisbær beiti Klæðningu ehf ekki dagsektum vegna framkvæmda við gatnagerð í Hveragerði.



Bæjarstjóri gerði grein fyrir samskiptum milli aðila.  


Bæjarráð samþykkir að eftirlitsmaður verksins, skipulags- og byggingafulltrúi ásamt bæjarstjóra fari yfir efnistriði í erindi bréfritara og leiti ásættanlegra lausna á málinu.


2.3

Yfirlit yfir tjónabætur á húseignum bæjarins.



Lagt fram yfirlit yfir tjónabætur úr Viðlagasjóði vegna húseigna 


bæjarfélagsins sem skemmdust í jarðskjálftanum 29. maí.  Einnig 


lagt fram yfirlit frá Almennu Verkfræðistofunni þar sem gerð er 


grein fyrir þeim húseignum í bæjarfélaginu þar sem burðarvirki 


skemmdist vegna skjálftans. 



Róbert Hlöðversson lagði fram eftirfarandi bókun.

Undirritaður þakkar umbeðinn lista yfir tjónabætur vegna skemmda á fasteignum bæjarins í Suðurlandsskjálftanum 2008. Samkvæmt listanum er metið tjón á 12 fasteignum af 31. Óskað er skýringar á því. Undirritaður leggur áherslu á mikilvægi þess að útgreiddar bætur verði nýttar til viðgerðar á viðkomandi fasteignum.




Róbert Hlöðversson.


Bæjarráð samþykkir að ítarlegri skoðun verði á málinu á næsta fundi bæjarráðs en vekur jafnframt athygli á að enn er unnið að mati fasteigna bæjarbúa sem og bæjarins. 
3. Verkfundagerðir.

3.1. Gatnagerð í Hveragerði frá 17. desember 2008.


Fundargerðin samþykkt. 
4. Fundargerðir til kynningar.

4.1. Stjórnar Sorpstöðvar Suðurlands frá 5. desember 2008.
4.2. Stjórnar SASS frá 12. desember 2008.
4.3. Heilbrigðisnefndar Suðurlands frá 16. desember 2008.
4.4. Stjórnar Skólaskrifstofu Suðurlands frá 19. nóvember 2008.
Fundargerð upp lesin og samþykkt. 

Fleira ekki gert og fundi slitið kl. 9:05

Eyþór H. Ólafsson, (sign.) 


Róbert Hlöðversson,  (sign.)


Guðmundur Þór Guðjónsson, (sign)


Aldís Hafsteinsdóttir, (sign)


Helga Kristjánsdóttir, (sign).

